
Grunnskólinn á Ísafirði

Móttökuáætlun nemenda með sérþarfir

Í 9. gr. reglugerðar um nemendur með sérþarfir nr. 585/2010 segir:

Auk almennrar móttökuáætlunar samkv. 16. gr. laga um grunnskóla skulu
grunnskólar útbúa móttökuáætlun fyrir nemendur með sérþarfir. Í slíkri áætlun skal
m.a. gera grein fyrir samstarfi innan skólans um skipulagi kennslunnar, aðbúnaði,
aðstöðu, notkun hjálpartækja, skipulagi einstaklingsnámskrá, kennsluháttum og
námsmati, hlutverki umsjónarkennara, sérkennara og annarra fagaðila innan skólans
og samstarfi við foreldra. Tilgreina skal áform skólans um stuðning við nemendur
með sérþarfir við nemendur til félagslegrar þátttöku og virkni í skólasamfélaginu, svo
sem í félagslífi og tómstundastarfi skólans. Í slíkri áætlun skal einnig gera grein fyrir
samstarfi við aðila utan skólans.

Móttökuáætlun fyrir nemendur með sérþarfir

Í Grunnskólanum á Ísafirði er almenn áætlun um móttöku nýrra nemenda auk þess er til

sérstök móttökuáætlun vegna nemenda með annað móðurmál en íslensku. Í almennu

áætluninni er fjallað um almenn atriði við að byrja í nýjum skóla, sú áætlun gildir um alla

nemendur í skóla án aðgreiningar, en til viðbótar þarf að hafa eftirfarandi í huga

varðandi nemendur með sérstakar þarfir.

●   Þegar nemandi með skilgreindar sérþarfir innritast í Grunnskólann á Ísafirði hitta

foreldrar og nemandi deildarstjóra stoðþjónustu, sem hefur umsjón með móttöku

nemenda með sérþarfir og farið er yfir einstaklingslegar þarfir nemandans og það

hvernig skólinn bregst við þeim.

●  Deildarstjóri stoðþjónustu hefur samband við sérkennara viðkomandi stigs og lætur

hann vita af nemandanum og afhendir gögn ef þau eru fyrir hendi.

● Deildarstjóri stoðþjónustu, sérkennari, þroskaþjálfi og umsjónarkennari hittast og fara

yfir málefni nemandans og ákveða fund með foreldrum/forráðamönnum (og nemanda)

sem fyrst. Á þeim fundi er lagður fram rammi að áætlun um skipulag náms og kennslu svo

og áætlun um það hvernig vinna á að koma nemandanum inn í námshópinn á félagslegum

forsendum. Á fundi með foreldrum/forráðamönnum verður meðal annars farið yfir:

● - stundaskrá nemandans

● - íþróttir og sund

● - skóladagatal

● - símanúmer skólans

● - heimasíða og netföng kynnt

● - skólareglur og mætingaskylda

● - mötuneyti og nestismál kynnt foreldrum

● - frístund og dægradvöl kynnt

● - ákveðið hvenær nemandinn byrjar í skólanum

● - útskýrt hvert á að snúa sér ef nemanda líður illa í skólanum

● - hlutverk foreldra hvað snertir heimanám

● - samstarf heimilis og skóla



● - Mentor kynntur fyrir foreldrum

● - farin kynnisferð um skólann

● - umsjónarkennari sér um að koma nauðsynlegum upplýsingum um nemandann til

allra þeirra sem koma að kennslu hans í skólanum

● Skipað er teymi utan um viðkomandi nemanda sem í eiga sæti foreldrar,

umsjónarkennari, sérkennari, þroskaþjálfi, aðili frá Fjölskyldusviði ef það á við og

deildarstjóri stoðþjónustu situr a.m.k. fyrsta og síðasta fund skólaársins.  Teymið fundar

a.m.k. tvisvar á önn.

Samstarf um skipulag kennslunnar, einstaklingsáætlanir, kennsluhætti og fleira.

Deildarstjóri stoðþjónustu hefur umsjón með móttöku nemenda með sérþarfir í skólann.

Umsjónarkennari ber ábyrgð á skipulagningu náms barnsins í góðu samstarfi við

sérkennara teymisins, foreldra barnsins og barnið sjálft eins og aðstæður leyfa.

Sérkennsluþörf nemenda með sérþarfir í Grunnskólanum á Ísafirði er metin með

skimunum á námslegri stöðu, anna prófum, sérhæfðum prófum, prófunum sérfræðinga,

mati umsjónarkennara og sérkennara. Einnig er þörfin metin út frá gögnum sem berast

frá leikskólum eða þeim skóla sem nemandinn kemur úr. Nemendur sem falla undir viðmið

um fatlanir fá sérkennslu eða stuðning eins og með þarf hverju sinni enda hafi greining á

erfiðleikum eða fötlun farið fram af viðurkenndum aðilum.

● Umsjónarkennari og sérkennari bera sameiginlega ábyrgð á gerð einstaklingsáætlunar

eða einstaklingsnámskrár þar sem tekið er mið af þroska og stöðu viðkomandi nemenda,

greiningum, óskum foreldra og mati starfsmanna á hverjum tíma.  Í

einstaklingsáætlunum skal tiltekið um námsmarkmið skólaársins, námsaðstæður,

námsefni, námsmat og aðrar aðstæður í skólanum, s.s. frímínútur og matartímar. Þar sem

það er stefna Grunnskólans á Ísafirði að vera skóli án aðgreiningar og að nemendur

stundi einstaklingsmiðað nám er gert ráð fyrir því að nemandinn stundi nám sitt í sínum

námshópi með eða án stuðnings.  En ef það þjónar hagsmunum barnsins er líka boðið uppá

sérkennslu í litlum hópi í námsveri eða einstaklingslega. Námsmatið er lýsandi og

hvetjandi, á svipuðu formi og almennt gerist í skólanum og leiðbeinandi um framhald náms

og kennslu.

Aðgengi og notkun hjálpartækja

●  Ef skólinn þarf að aðlaga aðgengismál sín vegna komu nýs nemanda í skólann verður leitað

allra leiða til að koma þeim í lag.  Það sama á við ef nemandi þarf á hjálpartækjum að

halda við nám sitt, þá verður leitað allra leiða í samvinnu við hlutaðeigandi aðila, til að

hafa þau tiltæk til náms. Hér getur verið um að ræða tölvur og ýmis jaðartæki fyrir

tölvur, lestrarforrit, ýmis gagnvirk forrit, stóla, rúm og margt fleira.

Stuðningur til félagslegrar þátttöku og virkni



● Umsjónarkennari, sérkennari og deildarstjóri stoðþjónustu leita samstarfs við

félagsmiðstöðina ef nemandi er á unglingastigi. Hafa skal samstarf við fjölskyldusviðs

Ísafjarðarbæjar ef þörf er á liðveislu eftir skóla, þegar nemandi byrjar í 3. bekk og

sækir ekki lengur dægradvöl. Í vettvangsferðum og lengri ferðum s.s. ferðum í

skólabúðir er sérstaklega gætt að því að allir nemendur viðkomandi árgangs geti tekið

þátt.

Aðbúnaður og aðstaða

●  Aðstaða og aðbúnaður til sérkennslu er  í samræmi við lög og reglugerðir. Leitast er við

að hafa fjölbreytt úrval námsgagna og nýta tölvur og tölvuforrit til náms allt eftir því

sem hentar hverjum nemanda. Nemendum frá 5. – 10. bekk býðst að vinna í Námsveri þar

sem sérkennarar hafa umsjón með námi og námsgögnum nemanda í samráði við

umsjónarkennara.

 

Samstarf við aðila utan skólans

● Samstarf er við Skóla- og tómstundasvið og velferðasvið Ísafjarðarbæjar, Greiningar-

og ráðgjafarstöð ríkisins, Þroska- og hegðunarstöð, Barna- og unglingageðdeild

Landsspítala og aðra þá sem vinna með viðkomandi börn. Umsjónarkennari, sérkennari,

þroskaþjálfi og deildarstjóri stoðþjónustu sitja skilafundi og samstarfsfundi eftir

þörfum. Deildarstjóri stoðþjónustu, þroskaþjálfar eða sérkennarar taka að sér

formennsku í þeim teymum sem eru mynduð vegna nemenda með sérþarfir. Samstarf við

foreldra utan teyma eru hefðbundin foreldraviðtöl, samskipti gegnum Mentor, með

tölvupósti auk samstarfsfunda eftir þörfum og/eða áætlunum sem gerðar eru.

●  Nemendaverndarráðsfundir eru mikilvægir samstarfsfundir allra fagaðila

skólasamfélagsins. Þar eru málefni þessara nemenda gjarnan rædd og farið yfir stöðu

þeirra.

Hvenær Hvað Af hverju

Allt að ári

áður en nem.

hefur

skólagöngu

Fundur með foreldrum barns

Til að fá upplýsingar um barnið og heyra

væntingar foreldra, hverju þau kvíða eða

hafa áhyggjur af.

Janúar
Upplýsingar fengnar frá

leikskóla og skólaskrifstofu

Undirbúningur vegna úthlutunar og ráðninga

ef þarf. Til að undirbúa og kaupa hjálpartæki

ef þarf og skipuleggja aðstöðu



Apríl -Maí

Skilafundir með leikskóla,

sérfræðingum og foreldrum.

Fundinn sitja skólastjóri,

sérkennari yngsta stigs,

þroskaþjálfar og verðandi

umsjónarkennari

Farið yfir stöðu barnsins í þroska og

félagslega. Skoðaðir hverjir eru hugsanlegir

bekkjarfélagar og hvernig þarf að

skipuleggja stuðning í kringum barnið og

undirbúningur að einstaklingsnámskrá hefst.

Ágúst

Sérkennari viðkomandi stigs

boðar foreldra á fund ásamt

umsjónarkennara og þeim

stuðningsaðilum innan

skólans sem koma til með að

vinna með barninu

Stuðningsaðilar kynntir fyrir foreldrum og

hvert hlutverk þeirra er. Farið yfir

stundatöflu og skipulag í kringum barnið og

skoðaðar eru áherslur í einstaklingsnámskrá.

Á fyrsta teymisfundi með foreldrum

nemanda með sérþarfir skal skrifað undir

skjal þar sem fram kemur:

·         Hlutverk

umsjónarkennara/fagkennara

·         Hlutverk sérkennara

·         Hlutverk þroskaþjálfa

·         Hlutverk annarra fagmanna

·         Hlutverk foreldra

Í þessu sama skjali þarf einnig að koma fram

hvenær og hversu oft verður fundað með

foreldrum og hver boðar fundi. Mælst er til

þess að fundartími sé ákveðinn fram í

tímann.


